
АЖЛЫН БАЙР

Экспортын баримжаатай, хүн хүч хөдөлмөр ихээр шаарддаг өсөлт илүү бүтээмжтэй ажлын байр бий 
болгосноор Зүүн Ази, Номхон Далай (EAP)-н бүс нутаг цэцэглэн хөгжиж ирсэн. Тус бүс нутгийн экспорт 
эдүгээ худалдааны илүү өндөр хамгаалалт, бодлогын урьд өмнөхөөс илүү тодорхойгүй байдал, дэлхийн 
эдийн засгийн хөгжлийн удаашрал зэрэгтэй тулгарах болов. Тэрчлэн, бүс нутагт ажиллагсад робот, хиймэл 
оюун ухаан, дижитал платформын өсөн нэмэгдэж буй хэрэглээтэй учраа ололцох ёстой. Тэдгээрийн олонх 
нь өнөөдөр нэг бол бүтээмж багатай эс бөгөөс албан бус хөдөлмөр эрхэлж буй бөгөөд олон залуучууд 
ямар ч ажил олж чадахгүй байна. Бүс нутгийн ихэнх улс орнуудад ядууралд өртөмтгий бүлгийн хүмүүсийн 
тоо дундаж давхаргынхнаас даваад байна. Тус бүс нутгийн хөгжил дэлхийн жишгээр тооцооход цэцэглэж 
буй хэвээр боловч иргэдийнх нь чадавхи, удирдагчдынх нь хүсэл эрмэлзэлтэй харьцуулахад хангалтгүй 
буюу ядруу байна. Ихэнх улс орнууд худалдааны сонгомол буулт хийх, эсвэл дотоодын эрэлтийг өдөөх 
замаар сүүлийн үеийн хурцадмал байдалд зохицох хариу арга хэмжээ авч байна. Дотоодын шинэчлэлийг 
зоригтой хийвэл хүмүүсийн эрх ашигт илүүтэй үйлчлэх болно. 

Эдийн засгийн өсөлтийн гүйцэтгэл

Гадаад орчин таатай бус болж, дотоодын хүндрэл бэрхшээл тулгарсаар буй тул ЗАНД-н бүс нутгийн улс, 
орнуудын өсөлт нэг бол удааширч эсвэл ахиц дэвшил гаргахааргүй байна. Энэ онд 4.8 хувиар өсөхөөр 
таамагласан бүс нутгийн хамгийн том эдийн засаг болох Хятадын эдийн засгийн өсөлт экспортын өсөлтийн 
бууралт, улсын өрийн өсөлт, төсвийн өдөөлт буурч болзошгүй, мөн эдийн засгийн бүтцийн буюу төрөлхийн 
удаашрал үргэлжилж байгааагаас  шалтгаалан 2026 онд 4.2 хувь болж өсөлтийн хувь хэмжээ буурах 
төлөвтэй байна (Зураг О1; Хүснэгт О.1). Худалдааны саад тотгор болон дэлхийн эдийн засгийн бодлогын 
тодорхойгүй байдал улам бүр нэмэгдэж, дэлхийн нийт эдийн засгийн өсөлт удааширч, мөн дотоодын улс 
төр, бодлогын тодорхойгүй байдал, нэн ялангуяа Индонез, Тайланд зэрэг орнуудад нэмэгдсэн зэргээс 
үүдэн бүс нутгийн бусад улс орнуудын эдийн засгийн өсөлт 2025 онд 4.4 хувь, 2026 онд 4.5 хувьтай байх 
төлөвтэй байна. Номхон далайн арлын орнууд дэлхий даяарх  нөхцөл байдал болон байгалийн элдэв 
гамшигт өртөмтгий хэвээр тул эдгээр орнуудын эдийн засаг 2025 онд ердөө 2.7 хувиар, 2026 онд 2.8 хувиар 
өсөх төлөвтэй байна.     

Зураг O1. ЗАНД-н бүс нутгийн өсөлт 2025 онд буурах төлөвтэй байгаа бөгөөд ЗАНД-н бүс нутгийн ихэнх орнуудын өсөлт 
2026 онд сэргэх магадлал бага байна.

ЗАНД-Н БҮС НУТГИЙН ЭДИЙН ЗАСГИЙН ТОЙМ, 2025 ОНЫ 10-Р САР

Эдийн засгийн үйл ажиллагааны өндөр давтамжтай гаргадаг үзүүлэлтүүд удаашрал эрчтэй явагдаж байгааг 
илтгэж байна. Жижиглэнгийн борлуулалт нэмэгдэж буй ч хэрэглэгчдийн итгэл найдвар хараахан Ковид-
оос өмнөх түвшинд хүрч сэргэсэнгүй. Үйлдвэрлэл эрчтэй явагдаж байгаа боловч үйлдвэрлэлийн Худалдан 
авалтын менежерийн индекс (ХАМИ-PMI) агшилтыг харуулж байна. Худалдааны тариф нэмэгдэхээс өмнө 
экспорт идэвхжсэн боловч шинэ экспортын захиалга тааруу байна. 

 Ì Өсөлтөд нөлөөлж буй хүчин зүйлс

Гурван гол гадаад орчин болох худалдааны хязгаарлалт, дэлхийн эдийн засгийн бодлогын тодорхойгүй 
байдал нэмэгдсэн, дэлхийн нийт эдийн засгийн өсөлт удааширсан зэрэг нь тус бүс нутгийн эдийн засгийн 
гүйцэтгэлд нөлөөлж байна. Үүний зэрэгцээ дотоод бодлогын сонголт, тэр дундаа зарим улс, орнууд бүтцийн 
шинэчлэл хийхээс илүүтэй төсвийн зарцуулалтыг нэмэгдүүлэхэд дулдуйдаж байгаа нь ойрын ирээдүйн 
болон урт хугацааны өсөлтийн үр дүнг тодорхойлох магадлалтай байна. 

Илүү өндөр тариф  

Худалдааны хамгаалалт нэмэгдэх чиг хандлага ЗАНД-н бүс нутгийн эдийн засагт сорилт, бэрхшээл 
учруулж буй бөгөөд бүс нутгийн ихэнх орнууд гадаад эрэлт хэрэгцээнд хувь заяагаа даатгадаг. Чухал зах 
зээл болох АНУ сүүлийн үед ихэнх худалдааны түншүүддээ өндөр "харилцан тариф" тогтоож, ган, хөнгөн 
цагаан, зэс, авто машин, автомашины сэлбэг зэрэг тодорхой салбаруудын импортын татварын хувь 
хэмжээг нэмэгдүүлсэн. АНУ Хятад улсад хамгийн өндөр тариф тогтоосон бол ЗАНД-н бүс нутгийн бусад улс, 
орнуудад тогтоосон тарифын өсөлтийн цар хүрээ, эх үүсвэр өөр өөр байна. Тухайлбал, хувцас болон бусад 
бүтээгдэхүүн экспортолдог Лаос, Камбож, Мьянмартай харьцуулахад электрон бараа, хагас дамжуулагч 
(одоогоор чөлөөлөгдсөн) экспортын чиглэлээр төрөлжсөн Тайланд, Вьетнам, Филиппин, Малайз улсууд 
АНУ-ын "харилцан тариф"-т бага өртлөө (Зураг O2).      

Зураг O2. АНУ-аас ЗАНД-н бүс нутгийн улс, орнуудад ногдуулдаг тарифын хувь хэмжээг нэмэгдүүлсэн нь ихэвчлэн 
"харилцан тариф"-тай холбоотой.

Эх сурвалж: "Global Trade Alert" болон АНУ-ын тооллогын мэдээлэлд үндэслэн хийсэн ажилтнуудын тооцоо.
Жич: Босоо зураас нь АНУ-ын тогтоосон тарифын экспортын жигнэсэн дундаж утгыг илэрхийлнэ. Экспортын жин нь 2024 оноос 
хойшхи хугацааг хамарсан.

Эдгээр шинэ тарифын ЗАНД-н бүс нутгийн улс, орнуудад үзүүлэх нийт эдийн засгийн нөлөөг урьдчилан 
таамаглахад ярвигтай. Тооцооллын ерөнхий тэнцвэрийн загварын урьдчилсан тооцооллоос харвал АНУ-

АЖЛЫН БАЙР

ын "харилцан" болон салбарын тарифыг багтаасан одоогийн тариф АНУ-д хийх экспортыг мэдэгдэхүйц 
бууруулж болохоор байна (Зураг О3). Гэхдээ, загварын симуляци дараах гурван шалтгааны улмаас 
Вьетнамаас бусад улс орнуудын бодит орлогод тарифын үзүүлэх нөлөө дунд зэрэг байх магадлалтайг 
харуулж байна. Үүнд: Нэгд, Вьетнамаас бусад ихэнх улс, орны хувьд АНУ-д экспортлох дотоодын нэмүү 
өртөг нь тухайн улс орнуудын ДНБ-ий харьцангуй бага хувийг эзэлдэг. Хоёрт, ихэнх экспортлогч орнуудын 
хувьд тодорхой бүтээгдэхүүний тариф ижил хувь хэмжээгээр нэмэгдсэн. Үүнээс үүдэн, тарифын сөрөг 
нөлөө нь харьцангуй өрсөлдөх чадварын өөрчлөлтөөс илүүтэй АНУ-ын эрэлт буурсанаар мэдрэгдэнэ. 
Эцэст нь, загвараас харвал, улс орнууд экспортоо өөр улс орнууд руу чиглүүлж шилжүүлэх цаг хугацаатай 
байх тул нийт экспортын бууралт харьцангуй бага байхаар байна. Гэсэн хэдий ч, тухайлсан улс орнуудын 
хувьд тодорхой салбаруудад үйлдвэрлэл, экспортын хэв маягийг өөрчлөх зардал өндөр байж болох тул 
загварын эдгээр үр дүнг анхааралтай авч үзэх шаардлагатай.      

Зураг О3. Өндөр тариф нь экспорт болон бодит орлогод сөргөөр нөлөөлөх магадлалтай. 

Эх сурвалж: ДХДШТ (GTAP), Дэлхийн банкны ажилтнуудын хийсэн тооцоолол 

Цаашид худалдаанд тулгарч болзошгүй өөр нэгэн мэдэгдэхүйц хүндрэлтэй асуудал нь "шилжүүлэн 
ачих" эсвэл бүр тодорхой эх сурвалжаас үүдэлтэй импортын өндөр орцоос зайлсхийхийн тулд гарал 
үүсэлд тогтоож болзошгүй хатуу дэг журам чангарахын үр дагавар юм. Эдгээр дэг журмыг хараахан 
тодорхойлоогүй байгаа явдал байдлыг улам бүр тодорхойгүй болгож байна. Гарал үүслийн илүү хатуу, далд 
дэг журам нь экспорт нь гол төлөв Хятадаас импортолдог завсрын орц буюу түүхий эдэд тулгуурладаг 
ЗАНД-н бүс нутгийн зарим орнуудын хувьд сорилт, бэрхшээл учруулж болзошгүй юм. Гэхдээ, гарал үүсэлд 
тавигдах илүү хатуу дэг журам нь экспортод эзлэх дотоодын нэмүү өртөг нэмэгдэхэд нөлөөлж, улмаар 
экспортын дотоодын эдийн засгийн хөгжилд оруулах хувь нэмрийг нэмэгдүүлнэ.

Энд гарч ирэх гол асуулт нь ЗАНД-н бүс нутгийн улс, орнууд шинэ тарифад хэр сайн хариу үйлдэл хийж 
чадах тухай асуудал юм. Ихэнх улс орнууд гагцхүү АНУ-ын импортын бараанд ногдуулах татварыг, зарим 
тохиолдолд тарифын бус саад тотгор ашиглан бууруулсан ба АНУ-ын тодорхой бүтээгдэхүүний худалдан 
авалтыг нэмэгдүүлэхээ амлаад байна. Зарим тохиолдолд улс орнууд худалдаагаа илүү төрөлжүүлэхийн 
тулд бусад худалдааны түншүүдтэй харилцах харилцаагаа өргөжүүлж байна. Эдгээр арга хэмжээ нь зардал 
ихтэй байж болох ч худалдааны орчин тодорхойгүй нөхцөлд авбал зохих зайлшгүй шаардлагатай арга 
хэмжээ юм. Ерөнхийдөө худалдааны бүх түншүүдтэй харилцах харилцаагаа либералчлах нь худалдааг 
хамгийн үр ашигтай эх үүсвэрээс холдуулах зардлаас зайлсхийх боломж олгож, хуваарилалтын үр ашигт 
нааштай нөлөө үзүүлдэг. 

Тодорхойгүй байдал нэмэгдсэн 

Эдийн засгийн бодлогын тодорхойгүй байдал, тэр дундаа худалдааны бодлогын  тодорхойгүй байдал өндөр 
хэвээр байна. Мэдээнд суурилсан индекс 2025 оны 6-р сард 1997 оноос хойших хамгийн дээд түвшинд 
хүрсэн бөгөөд бага зэрэг буураад буй ч өндөр хэвээр байна (Зураг O4). Дотоод болон гадаадад ирээдүйн 
эдийн засгийн бодлогын тодорхойгүй байдал нэмэгдсээр байгаа нь ЗАНД-н бүс нутаг дахь хөрөнгө 
оруулалт, хөдөлмөр эрхлэлтийн шийдвэрт сөргөөр нөлөөлж болзошгүй байна. Компаниуд урьдчилан 
таамаглах боломжгүй нөхцөл байдлын үед хөрөнгө, нөөцөө ашиглахаас зайлсхийхийн тулд хөрөнгө 
оруулалтын зардал гаргахаа цаг хугацааны хувьд хойшлуулах, эс бөгөөс багасгах "хүлээзнэх-байдлыг 
ажиглах" үзэл хандлагыг баримталж байна. Бүс нутгийн компаниудын туршлагаас харвал, компаниуд 
урт хугацааны амлалтаас илүүтэй хөрвөх чадвар, уян хатан байдлыг чухалчилж буй тул гадаад дахь 
эдийн засгийн бодлогын тодорхойгүй байдал нэг стандарт хазайлтаар нэмэгдэх нь хөрөнгө оруулалтын 
өсөлтийг мэдэгдэхүйц бууруулж, ажлын байрны тэлэлтийг удаашруулж байна. Улмаар, эдгээр нөлөөлөл нь 
үйлдвэрлэлийн сүлжээгээр нэвт дайрч дээш, доош урсгалаар дамжина.

Зураг О4. Дэлхий даяарх эдийн засгийн бодлогын тодорхойгүй байдал, тэр дундаа худалдааны бодлогын тодорхойгүй 
байдал өндөр хэвээр байгаа бөгөөд энэ нь хөрөнгө оруулалтад сөргөөр нөлөөлж болзошгүй. 

Эх сурвалж: Калдара нар. (2020); Ха нар. (2025); Worldscope.
Жич: A. Худалдааны бодлогын тодорхойгүй байдлын индекс нь англи хэл дээр хэвлэгддэг томоохон сонингуудад тодорхойгүй 
байдалтай холбоотой нийтлэлийн давтамжийг мөшгөн хянадаг. Дэлхийн эдийн засгийн тодорхойгүй байдал болон худалдааны 
бодлогын тодорхойгүй байдлын индексийг 1 нь 2000-2015 оны дундажтай тэнцүү байхаар тооцож хэвийн болгосон. B. Улирал тутмын 
судалгаанд оролцдог компаниуд, OLS регресс. Дэлгэрэнгүй мэдээллийг хэсэг I-ээс үзнэ үү.  

Дэлхийн нийт эдийн өсөлт буурч байна

Дэлхийн нийт эдийн засгийн өсөлтийн хэтийн төлөв муудсан тул 2025 оны зөвшилцсөн таамаглалыг 1-р 
сараас хойш бууруулаад байна. (Зураг O5). Дэлхийн бусад улс, орнуудын эдийн засгийн өсөлт удааширсан 
нь ЗАНД-н бүс нутгийн хөгжиж буй улс, орнуудад мэдэгдэхүйц сөрөг нөлөө үзүүлнэ. “Их долоо”-гийн өсөлт 
нэгж хувиар буурах нь ЗАНД-н бүс нутгийн дарааг жилийн өсөлтийг ойролцоогоор 0.6 нэгж хувиар бууруулах 
ба үр нөлөө нь голчлон гадаад эрэлт сулрах, түүхий эдийн үнэ буурах, санхүүгийн хатуу нөхцөл тогтоох 
зэргээр илэрнэ. Хятадын эдийн засгийн өсөлт нэгж хувиар буурах нь бусад хөгжиж буй орнуудын эдийн 
засгийн өсөлтийг 0.3 нэгж хувиар бууруулна гэж тооцоолоод байна. 

Зураг О5. Дэлхийн нийт эдийн засгийн өсөлт буурах төлөвтэй байгаа нь ЗАНД-н бүс нутгийн хөгжиж буй улс, орнуудын 
өсөлтөд сөрөгөөр нөлөөлнө. 

Эх сурвалж: Зөвшилцсөн таамаглал, Дэлхийн банкны тооцоолол.  
Жич: B. Зурагт Их 7 болон Хятадын өсөлт нэгж хувиар буурахын нөлөөг харууллаа. Бүтцийн Байесийн вектор авторегрессийн 
(BVAR) загвар ашиглан тооцоолсон нөлөө. Дэлгэрэнгүй мэдээллийг хэсэг I-ээс үзнэ үү.

Мөнгөний зөөлөн бодлого  

Дэлхийн санхүүгийн зах зээл сүүлийн үеийн бодлогын донсолгоог одоог хүртэл үл ойшоосоор байна. 
Иймээс, ЗАНД-н бүс нутгийн орнууд хэдийгээр бодит сорилт, бэрхшээлтэй тулгарч буй ч санхүүгийн 
илүү таатай нөхцөл байдлыг мэдэрсээр байна. Хөгжингүй томоохон эдийн засагтай орнуудын төв банк 
бодлогын хүүгээ бууруулсан бөгөөд тэдгээрийн бодит хүү эдүгээ ЗАНД-н бүс нутгийн орнуудынхаас доогуур 
түвшинд байна (Зураг О6). Үр дүнд нь ЗАНД-н бүс нутгийн улс, орнуудад мөнгөний бодлогоо зөөллөх илүү 
орон зай бий болж, олон улсын багцын хүчтэй урсгал орж ирсэн нь ЗАНД-н бүс нутаг дахь компаниудын 
санхүүжилтийг сайжруулсан. Гэсэн хэдий ч бүс нутгийн ихэнх валютын доллартай харьцах ханшийн өсөлт 
экспортын өрсөлдөх чадварыг бууруулж болзошгүй юм. Иймд, санхүүгийн энэхүү нөхцөл байдлын цэвэр 
нөлөө хараахан тодорхой болоогүй байна.     

Зураг О6. Хөгжингүй эдийн засагтай орнууд болон ЗАНД-н бүс нутгийн орнуудын бодит хүүгийн зөрүү нэмэгдэж, энэ нь 
капиталын урсгал болон валютын ханш чангарахад хүргээд байна.   

Эх сурвалж: Haver Analytics 

Дотоодын шинэчлэл  

Гадаад орчин хүнд хэцүү нөхцөлд ч ЗАНД-н бүс нутгийн орнууд давшингуй хөгжлийн арга замыг бодож 
олж чадна. Гэхдээ, ойрын ирээдүйн өсөлтийг төсвийн арга хэмжээгээр дамжуулан дэмжих нь дотоодын 
гүнзгий шинэчлэл хийхтэй харьцуулахад удаан үргэлжлэх хөгжлийн үр өгөөж багатай байж болох юм. 

ЗАНД-н бүс нутгийн зарим орнуудын өсөлт харьцангуй өндөр байгаа ч өсөлтийг тогтвортой хадгалахад 
чиглэсэн өнөөдрийн арга хэмжээ нь маргаашийн өсөлтөд дөхөм үзүүлэхгүй байж магадгүй юм. Жишээлбэл, 

Хятад болон Индонезийн өнөөгийн өсөлт (жилд ойролцоогоор 5 хувь) төрийн дэмжлэгийн ачаар боломжит 
өсөлтийн тооцооллоос даваад байна. Хятадын төсвийн алдагдал 2019 онд 4.5 хувь байсан бол 2025 онд 
8.1 хувь, улсын өр энэ онд ДНБ-ий 70.8 хувьд хүрч нэмэгдэх төлөвтэй байгаа нь төсвийн дэмжлэгийн 
цар хүрээг, улмаар 2026 оны эдийн засгийн өсөлтийг хязгаарлаж болзошгүй байна. Индонезийн хувьд, 
асуудал нь төсвийн алдагдлын хэмжээнээс илүүтэй Засгийн газрын зардлын чиг баримжаа бөгөөд энэ 
нь тус улсын төсвийн дүрмийн хүрээнд үлдэх төлөвтэй байна. Жишээ нь, нийт эрэлтийг нэмэгдүүлэхийн 
тулд хүнс, тээвэр, эрчим хүчний салбарт олгодог татаас, төрөөс чиглэл болгосон хөрөнгө оруулалтад 
анхаарлаа төвлөрүүлж байна. Эдгээр хоёр улсад ялангуяа үйлчилгээний салбарт тулгарч буй тарифын бус 
саад тотгорыг арилгах, зохицуулалтыг халах, аж ахуйн үйл ажиллагаа эрхлэх тусгай зөвшөөрөл олголтыг 
хялбарчлах (Индонезийн хувьд) зэрэг шинэчлэл нь боломжит өсөлтийг нэмэгдүүлж, үр бүтээлтэй ажлын 
байр бий болгох боломжтой.

Бусад орнуудад хэрэгжүүлсэн сүүлийн үеийн бүтцийн шинэчлэл нь эдийн засгийн үр ашгийг дээшлүүлж, 
өсөлтийг дэмжих магадлалтай. Тухайлбал, Филиппин улс ложистик, харилцаа холбоо, сэргээгдэх эрчим хүч 
зэрэг гол салбарууд нээлттэй өрсөлдөх боломж бүрдүүлсэн бөгөөд шинээр батлагдсан Аж ахуйн нэгжид 
суурилсан боловсрол, сургалт (ААНСБС-EBET)-ын тогтолцоогоор дамжуулан ажиллах хүчний чадавхийг 
дээшлүүлэхийг зорьж байна. Вьетнам улс мөн адил төрийн үйл ажиллагааг илүү үр ашигтай болгоход 
чиглэсэн институцийн шинэчлэлийн давалгааг эхлүүлээд байна. 2024 оны сүүлээр Засгийн газар хүнд 
суртлын бүтцэд томоохон өөрчлөлт хийж, яам, агентлагуудыг цомхотгон орон нутгийн засаг захиргааг 
нэгтгэх (мужийн тоог 63-аас 34 болгон бууруулж, дүүргийн түвшний засаг захигааг татан буулгасан), төрийн 
албан хаагчдыг цомхотгох (5 жилийн хугацаанд төрийн албаны орон тоог 20 хувиар буюу 100 000-аас доошгүй 
ажилтныг цомхотгох), хөрөнгө оруулалтын орчныг сайжруулах зорилгоор Газрын тухай хууль болон Улсын 
төсвийн тухай хуулийг шинэчлэн батлах, бизнесийн үйлчилгээг оновчтой болгох зэрэг шинэчлэлийг хийсэн. 
Эдгээр хоёр орны эдийн засгийн гүйцэтгэлийн үзүүлэлтүүд сайжрах эсэх нь шинэчлэлийн хэрэгжилтээс 
хамаарна. 

Хүснэгт О1. ДНБ-ий өсөлтийн таамаглал

2015–
2019 2020 2021 2022 2023 2024

2025 оны 
10-р сарын 
таамаглал

2025 оны 
4-р сарын 
таамаглал

2025 2026 2025 2026

Зүүн Ази, Номхон далайн бүс 
нутаг 6.5 1.2 7.7 3.5 5.2 5.0 4.8 4.3 4.0 4.1
Зүүн Ази, Номхон далайн бүс 
нутаг (Хятадыг хасаад) 5.2 −3.8 2.9 6.0 4.3 4.8 4.4 4.5 4.2 4.5
Номхон далайн арлын орнууд 3.1 −10.3 −2.9 10.2 5.9 3.3 2.7 2.8 2.6 2.7

Хятад 6.7 2.2 8.6 3.1 5.4 5.0 4.8 4.2 4.0 4.0
Индонез 5.0 −2.1 3.7 5.3 5.0 5.0 4.8 4.8 4.7 4.8
Малайз 4.9 −5.5 3.3 8.9 3.6 5.1 4.1 4.1 3.9 4.3
Филиппин 6.6 −9.5 5.7 7.6 5.5 5.7 5.3 5.4 5.3 5.4
Тайланд 3.4 −6.1 1.6 2.6 2.0 2.5 2.0 1.8 1.6 1.8
Вьетнам 7.1 2.9 2.6 8.5 5.1 7.1 6.6 6.1 5.8 6.1
Камбож 8.0 −3.6 3.1 5.1 5.0 6.0 4.8 4.3 4.0 4.5
Лаос 6.6 0.5 2.5 2.7 3.7 4.1 3.7 3.6 3.5 3.4
Монгол 4.6 −4.4 1.6 5.0 7.2 5.1 5.9 5.6 6.3 5.2
Мьянмар 6.4 6.6 −12.0 4.7 1.0 −1.0 −1.8 3.0 −1.0 1.5

2015–
2019 2020 2021 2022 2023 2024

2025 оны 
10-р сарын 
таамаглал

2025 оны 
4-р сарын 
таамаглал

2025 2026 2025 2026

Папуа шинэ гвиней 4.0 −3.2 −0.8 5.7 3.8 3.8 4.3 3.2 4.3 3.2
Зүүн тимор 5.2 −8.3 2.9 4.0 2.4 4.1 4.0 3.4 3.5 3.4
Палау 1.0 −9.1 −13.4 −1.3 1.9 7.1 5.7 3.5 11.9 3.5
Фижи 3.1 −17.0 −4.9 19.8 7.5 3.8 2.9 3.0 2.6 2.9
Соломоны арлууд 3.0 −3.3 2.6 2.4 2.7 2.5 2.5 2.7 2.6 2.7
Тувалу 6.7 −4.3 0.2 0.4 3.9 3.5 3.0 2.6 2.8 2.3
Маршаллын арлууд 4.8 −1.8 1.0 −1.1 4.0 3.0 2.5 4.1 3.7 3.0
Вануату 3.5 −5.0 −1.6 5.2 2.1 0.9 1.7 2.8 −1.8 2.3
Крибати 5.8 −0.6 8.5 4.6 2.7 5.2 3.9 3.2 3.9 3.0
Тонга 2.3 0.5 −1.3 −2.3 2.1 2.1 2.7 2.3 2.2 1.8
Самао 3.4 −3.1 −7.1 2.3 15.2 4.6 2.1 2.5 5.3 2.6
Микронез 2.0 −1.8 −3.2 −0.9 0.8 0.7 1.1 1.5 1.3 1.4
Науру 1.7 0.7 7.2 2.8 0.6 1.8 2.1 1.9 1.4 1.3

Эх сурвалж: Дэлхийн банк. 
Жич: ДНБ-ий өсөлтийг зах зээлийн үнээр тооцсон. Жижиг арлын орнуудын хувьд, 2024 оны утга нь ДНБ-ий өсөлтийн тооцооллыг  
илэрхийлнэ. Зүүн Тиморын утга нь газрын тосыг оруулаагүй тооцсон ДНБ-ийг илэрхийлнэ. Дараах улс, орнуудын хувьд утгыг 
санхүүгийн жилтэй тохируулсан: Мьянмар (4-р сарын 1-ээс 3-р сарын 31), Микронезийн Холбооны улс, Палау, Маршаллын арлуудын 
бүгд найрамдах улс (10-р сарын 1-ээс 9-р сарын 30); Науру, Самоа, Тонга (7-р сарын 1-ээс 6-р сарын 30).   

ЗАНД-н бүс нутаг дахь ажлын байр  

Технологи, худалдаа, хүн ам зүйд орсон өөрчлөлт нь ЗАНД-н бүс нутаг дахь экспортод хөтлөгдсөн, хүн хүч 
хөдөлмөр ихээр шаарддаг өсөлтийн уламжлалт загварын чадлыг сорьж байна. Аж үйлдвэрийн роботууд, 
хиймэл оюун ухаан (ХОУ-AI), дижиталчлал зэрэг нь бүтээмжийг нэмэгдүүлж, шинэ ажлын байр бий болгож, 
ажиллах хүчний нүүлгэн шилжилт хийхэд хүргэж байна. Худалдааны саад тотгор нэмэгдэж байгаа нь улс 
орнуудын худалдааны хэв маяг, улмаар эдийн засгийн бүтэц, ажил эрхлэлтэд нөлөөлж байна. Хүн ам 
зүйн ялгаатай чиг хандлага - Хятад болон Малайз дахь хүн амын хөгшрөлт, Индонез, Камбож улсууд дахь 
залуучуудын өсөлт зэрэг нь хөдөлмөрийн нөөцийг бүрдүүлж байна. Эдгээр нарийн төвөгтэй өөрчлөлтүүд 
бүхэлдээ ЗАНД-н бүс нутгийн хөдөлмөрийн зах зээлд ноцтой үр дагавар авчрах болно. 

 Ì Ажлын байрны төлөв хандлага  

ЗАНД-н бүс нутаг дахь ажил хайж буй ихэнх хүмүүс ажил олж чаддаг. Хэдийгээр тус бүс нутгийн хөдөлмөр 
эрхлэлтийн түвшин бусад бүс нутгуудтай харьцуулахад өндөр ч Хятад, Индонез болон бусад зарим оронд 
залуучууд ажил олохын тулд ихээхэн хүчин чармайлт гаргах шаардлагатай тулгардаг (Зураг О7). Ажиллах 
хүчний оролцоо хэд хэдэн оронд, тэр дундаа Номхон далайн арлын орнуудад, ялангуяа эмэгтэйчүүдийн 
дунд доогуур байна. Бусад хөгжиж буй бүс нутгуудаас ялгаатай нь ЗАНД-н бүс нутагт хөдөлмөрийн насны 
хүн амын нийт хүн амд эзлэх хувь буурч байгаа бөгөөд 2025-2050 оны хооронд гэхэд 200 саяар буурах 

төлөвтэй байна. Гэхдээ, энэхүү төлөв хандлага бүс нутгийн улс орнуудад янз бүр байна. Тухайлбал, Хятад, 
Вьетнам, Тайландад хүн амын хөгшрөлт явагдаж буй бол Филиппин, Индонез, Камбожид залуучуудын хүн 
амд эзлэх хувь нэмэгдэж байна.

Зураг О7. ЗАНД-н бүс нутагт хөдөлмөр эрхлэлтийн түвшин ерөнхийдөө өндөр байгаа хэдий ч залуучууд ялангуяа    
 Хятад, Индонез зэрэг орнуудад ажил олох гэж ихээхэн хүчин чармайлт гаргахад хүрч байна. 

Эх сурвалж: ДХҮ, ОУХБ -ын мэдээлэлд үндэслэгдсэн.   
Жич: А-д 15 ба түүнээс дээш насны хүн амын хөдөлмөр эрхлэлт болон ажиллах хүчнийг тодорхойлсон. В: Хятадын насанд 
хүрэгчдийн нас 25 наснаас эхэлдэг. 
Хятад, Малайзыг эс тооцвол хөдөлмөрийн бүтээмж харьцангуй доогуур, эдүгээ ч дэлхийн дунджаас доогуур хэвээр тул ажлын байрыг 
илүү бүтээмжтэй болгох нь ЗАНД-н бүс нутгийн ихэнх орнуудын хувьд чухал ач холбогдолтой (Зураг О8). Номхон далайн арлын 
орнуудад ажил эрхэлж буй хөдөлмөрийн насны хүн амын эзлэх хувь дэлхийн дунджаас доогуур тул зөвхөн залуучууд, эмэгтэйчүүдэд 
чиглэсэн гэлтгүй ажлын байр бий болгох явдал туйлын чухал байна.

Зураг O8. ЗАНД-н ихэнх орнууд хөдөлмөрийн бүтээмжийг дээшлүүлэх, Номхон далайн арлын орнууд ажлын байрыг  
 нэмэгдүүлэх шаардлагатай.

Эх сурвалж: ДХҮ, ОУХБСТАТ  
Жич: Босоо болон хэвтээ тасархай зураас нь хөдөлмөрийн бүтээмж болон хөдөлмөр эрхлэлтийг хөдөлмөрийн насны нийт хүн амд 
хуваасан харьцааны дэлхийн дундажийг харуулсан. Улс орнуудын хамгийн сүүлийн үеийн бэлэн байгаа өгөгдлийг ашиглалаа. Улаан = 
Хятад ба АСЕАН; Улбар шар = НД-н арлын орнууд; Цэнхэр = Бусад хөгжиж буй орнууд; Саарал = Хөгжингүй орнууд.

  

Ажлын байрыг илүү бүтээмжтэй болгохын тулд ЗАНД-н бүс нутгийн орнууд, улс орнуудын эдийн засгийн 
хувьсал өөрчлөлтөөс үүдэлтэй салбарын хөдөлмөр эрхлэлтийн хэв маягийн өөрчлөлттэй барьцалдах 
хэрэгтэй болно. 1970-1990 онд хөдөлмөр эрхлэлт хөдөө аж ахуйгаас үйлдвэрлэл, үйлчилгээний салбар 
дахь илүү бүтээмжтэй ажлын байр луу шилжсэн шилжилт нь экспортын баримжаатай, динамик буюу 
давшингуй, хүн хүч хөдөлмөр ихээр шаарддаг боловсруулах үйлдвэрлэлийн салбарын амжилтаас үүдэлтэй. 
Энэхүү давшингуй шилжилт 1990-ээд оноос 2000-аад оны эхэн үеийн хооронд удааширч эхэлсэн (Зураг О9). 
Сүүлийн үед хөдөлмөр эрхлэлт бүтээмж багатай хөдөө аж ахуйгаас бүтээмж багатай (ихэвчлэн албан бус) 
үйлчилгээний салбар болон бага хэмжээгээр өндөр бүтээмжтэй боловсруулах үйлдвэрлэл, үйлчилгээ рүү 
шилжээд байна (Зураг О10). 

Зураг О9. Ажилчид ур чадвар бага шаардагддаг хөдөө аж ахуйгаас өмнөхийн адил өндөр ур чадвар шаардагддаг 
боловсруулах үйлдвэрлэл рүү шилжиж ажиллахын оронд бага цалинтай үйлчилгээний салбар руу шилжиж 
байна…

Эх сурвалж: ЭЗХАХБ, ДХҮ 
Жич: Дээрх зурагт Хятад, Индонез, Малайз, Тайландын дундажийг харуулсан. Бөмбөлөгийн хэмжээ нь эхний жилийн харьцангуй 
хөдөлмөр эрхлэлтийн хэмжээг илэрхийлнэ.

Зураг О10......болон хөдөө аж ахуйгаас албан бус үйлчилгээний салбарын ажлын байр луу 

Эх сурвалж: ОУХБСТАТ  
Жич: Зурагт 2010 оны нийт хөдөлмөр эрхлэлттэй харьцуулсан хөдөлмөр эрхлэлтийн өөрчлөлтийг харуулсан. Филиппиний хувьд, 
2012-2022 оны өөрчлөлтийг харуулсан болно.

  

Дэлхийн банк хөдөө аж ахуй, эрүүл мэнд, дэд бүтэц, эрчим хүч, боловсруулах үйлдвэрлэл гэсэн таван салбар 
болон аялал жуулчлалын салбарыг ажлын байр бий болгох өндөр чадамжтай, дэлхий дахины тааламжгүй 
хөгжлийг сөрөн тэсвэрлэх чадвартай хэмээн тодорхойлсон (Хөгжлийн хороо 2025). Эдгээр салбар ЗАНД-н 
бүс нутгийн хөгжиж буй улс орнуудын хөдөлмөр эрхлэлтийн мэдэгдэхүйц хувийг эзэлдэг. Өнгөрсөн 10 
жилийн хугацаанд гэхэд, тус бүс нутгийн улс орнуудын эдгээр салбарын ихэнхэд хөдөлмөр эрхлэлт болон 
хөдөлмөрийн бүтээмж өсжээ.

Хөдөлмөр эрхлэлтийн салбар хоорондын дахин хуваарилалтаас гадна ЗАНД-н бүс нутгийн улс, орнууд 
бүтээмж багатайгаас илүү бүтээмжтэй компаниуд руу ажиллах хүчин шилжсэний үр өгөжийг хүртэхгүй 
байгаа бололтой. Эерэг тал нь тухайн салбар дахь бүтээмж багатай компаниуд ажлын байрыг цомхотгодог 
бол илүү бүтээмжтэй компаниуд ажлын байрыг нэмэгдүүлдэг (Зураг O11). Бүтээмжийн хуваарилалтын туйл 
буюу нэг талдаа бүтээмж багатай компаниуд, нөгөө талдаа фронтьер буюу өндөр бүтээмжтэй компаниуд 
руу чиглэсэн харилцаа бэхжиж байгаа бололтой. Гэсэн хэдий ч ЗАНД-н бүс нутаг дахь хөдөлмөр эрхлэлтийн 
бүтээмжид хариу үйлдэл үзүүлэх чадвар нь илүү уян хатан хөдөлмөрийн зах зээлийн жишиг үзүүлэлттэй 
харьцуулахад доогуур байна. Тухайлбал, компанийн бүтээмжийг хоёр дахин нэмэгдүүлэхэд ЭЗХАХБ-ын 
гишүүн орнуудын ажил эрхлэлт 13 хувиар өссөнтэй харьцуулахад Индонез, Филиппин, Вьетнамд хөдөлмөр 
эрхлэлт 3-8 хувиар өсжээ. 

Зураг О11. ЗАНД-н бүс нутагт ажлын байр бүтээмж өндөртэй компаниуд руу шилждэг хэдий ч уг үйл явц нь ЭЗХАХБ-ын  
   гишүүн орнуудтай харьцуулахад цөөн ажлын байр бий болгож байна.  

Эх сурвалж: ЭЗХАХБ-ын Калигарис нар. (2023)-ын бүтээлээс авсан ЗАНД-н бүс нутгийн статистикийн албаны мэдээлэлд 
үндэслэгдсэн.
Жич: Калигарис нар (2023)-ын аргачлалын дагуу нийт хүчин зүйлийн бүтээмжийн 1 жилийн өөрчлөлтөд хөдөлмөр эрхлэлтийн 
5 жилийн өөрчлөлтийн компанийн түвшний регрессийг тусгасан. Регресс нь улс орны 2 оронтой аж үйлдвэрийн жилийн тогтмол 
нөлөөлөл, анхны бүтээмжийн бүлгүүд, анхны хөдөлмөр эрхлэлт болон хөдөлмөр эрхлэлтийн 1 жилийн өөрчлөлтийг хянадаг. ЭЗХАХБ-
ын тооцоололд ЭЗХАХБ-ын гишүүн 9 орны жинлээгүй дундаж үзүүлэлтийг хамруулсан.

Байгуулагдаад 5 буюу 5-аас доош жил болж буй залуу компаниуд ажлын байр бий болгох, бас үгүй хийхэд 
асар их үүрэг гүйцэтгэдэг. Гэтэл ЗАНД-н бүс нутагт шинэ аж ахуйн нэгж зах зээлд орж ирэх буюу байгуулагдах 
хувь хэмжээ буурах хандлагатай байна. Жижиг компаниуд хөдөлмөр эрхлэлтийн өсөлтийн гол хөдөлгөгч 
хүч гэсэн нийтлэг ойлголт байдаг. Үнэн хэрэгтээ, хэмжээнээс илүүтэй хэдэн жил үйл ажиллагаа явуулж буй 
нь хамгийн чухал. Малайз болон Вьетнамд залуу компаниуд нийт хөдөлмөр эрхлэлтийн 57 хувийг эзэлдэг 
ч ажлын байр бий болгохын 79 хувь, ажлын байрыг үгүй хийхийн (гарах эсвэл цомхотголоор) зөвхөн 52 
хувийг л эзэлж байна (Зураг О12).

Гэвч, компанийн түвшний мэдээлэл гаргаж өгөх боломжтой ЗАНД-н бүс нутгийн улс, орнуудад залуу 
компаниудын эзлэх хувь Малайзаас бусад бүх оронд буурсан нь компаниуд шинээр байгуулагдах буюу зах 
зээлд орж ирэх хувь хэмжээ буурч байгааг харуулж байна. Цаашилбал, ЗАНД-н бүс нутагт гарааны бизнес 
эрхлэгчдийн өсөлт харьцангуй удаан байна. АНУ зэрэг хөдөлмөрийн уян хатан зах зээл дээр залуу компаниуд 
"хөгжиж дэвжих эсвэл гарах" динамикийг дагадаг. Өөрөөр хэлбэл, хамгийн бүтээмжтэй нь хурдацтай 
хөгжиж, хамгийн бага бүтээмжтэй нь хаалгаа барьдаг. АНУ-д тэсч үлдсэн гарааны бизнес эрхлэгчид 30 
нас хүрэхэд үедээ ажлын байрыг 7 дахин нэмэгдүүлдэг (Зураг O12C). Үүний эсрэгээр, институци, санхүү, 
зохицуулалтын нөхцөл байдал асар их ялгаатай тул Хятад дахь гарааны бизнесүүд хөдөлмөр эрхлэлтийг 
ердөө 4 дахин, Вьетнамд 2 дахинаас бага хувь хэмжээгээр нэмэгдүүлдэг ажээ.

Зураг O12. Том эсэхээс үл хамааран залуу компаниуд ихэнх ажлын байрыг бий болгодог. Гэсэн хэдий ч залуу 
компаниудын эзлэх хувь буурч, компаниуд зах зээлд шинээр орж ирсний дараах ажлын байрны өсөлт 
харьцангуй удаан байна.

Жич: A. Малайзын боловсруулах үйлдвэрлэл (2000-2015), Вьетнамын боловсруулах үйлдвэрлэл (2001-2021), Вьетнамын үйлчилгээ 
(2001-2021)-ний жинлээгүй дундаж. Регресс нь 2 оронтой код бүхий салбар болон компанийн түвшний хөдөлмөр эрхлэлтийн жинг 
тооцсон жилийн тогтмол үр нөлөөг хянадаг. Дэвис нар (1996)-ын бүтээлийн дагуу, бий болгосон ажлын байрны хувь хэмжээг (цэвэр 
дүнгээр) тооцсон. B. Босоо тэнхлэг нь хоёр оронтой кодоор илэрхийлэгддэг салбар нэг бүр дахь залуу компаниудын (5 ба түүнээс 
доош жил үйл ажиллагаа явуулсан) эзлэх хувийн жинлээгүй дундажийг харуулсан. Малайзын зөвхөн 2005, 2010, 2015 оны өгөгдөл,  
Монгол Улсын 2011, 2016, 2021 оны өгөгдөл, Тайландын 2012, 2022 оны өгөгдлийг ашиглах боломжтой байв. Бусад бүх өгөгдлийг 
судалгаанд хамарсан жил бүрээр авах боломжтой байлаа. Хятадын өгөгдлийг харуулсан тасархай шугам нь өгөгдөлд ажиглагдсан 

хугацаа хоорондох шугаман хэлхэлт буюу завсрын хэмжээг илэрхийлсэн. C. Зурагт компанийн  амьдралын мөчлөгийн дагуух дундаж 
хөдөлмөр эрхлэлтийн хувьслыг харуулсан ба хамгийн залуу насны бүлэгт хамаарах хүмүүсийн хөдөлмөр эрхлэлтийг нэгтэй тэнцүү 
болгосон. Хсие болон Кленов (2014) нарын бүтээлийн дагуу хөдөлмөр эрхлэлтийн өсөлтийг ажиллагчдын насны бүлэг, 2 оронтой 
кодоор илэрхийлэгддэг салбар, жил тус бүрээр 5 жилийн хугацаанд тооцож, салбар бүрийн нэмүү өртгийн жинг ашиглан тооцсон. 

Хэд хэдэн улс, орны баримт, нотолгооноос харахад, тухайн салбарт төрийн өмчит үйлдвэрийн газрууд (ТӨҮГ) 
үйл ажиллагаа явуулж байгаа нь зах зээлд шинээр нэвтрэлт багасч, ажлын байр бий болгох, бүтээмжийг 
нэмэгдүүлэх нөөцийн дахин хуваарилалттай холбоотой байна. Жишээлбэл, Вьетнамд төрийн өмчит 
үйлдвэрийн газрууд үйл ажиллагаа явуулж байгаа нь компаниудын зах зээлд нэвтрэх хурд багатай холбоотой 
байв. Хятад, Индонези, Вьетнамд ТӨҮГ-ын бий болгосон ажлын байр (цэвэр дүнгээр) нэг ижил салбарын 
хувийн компаниудтай харьцуулахад дунджаар 6 нэгж хувиар бага байна. Индонезид ТӨҮГ-уудын бүтээмж 
нэг ижил үйлдвэрлэлийн салбарт ажилладаг хувийн компаниудаас доогуур байдаг. Цаашилбал, ТӨҮГ-ууд үйл 
ажиллагаа явуулж байгаа нь цөөн ажлын байр бий болох, тухайн салбарын бусад компаниудын бүтээмжийн 
бууралттай холбоотой байна.

Эцэст нь бүтцийн өөрчлөлт, ажлын байр бий болгох үйл явц нь ЗАНД-н бүс нутгийн дундаж давхаргад орсон 
хувьсал, өөрчлөлт болон хувь хэмжээтэй нь холбоотой байв. Эхлээд Малайз, Тайландад, хамгийн сүүлд 
гэхэд Хятад, Вьетнамд хүмүүс хөдөө аж ахуйгаас үйлдвэрлэл, үйлчилгээний салбарын илүү бүтээмжтэй 
ажлын байр руу шилжсэнээр хүн амын 40 гаруй хувийг бүрдүүлсэн дундаж давхарга бий болоход хөтөлсөн. 
Бүтцийн өөрчлөлт нь удаашралтай эсвэл хүмүүс бүтээмж багатай үйлчилгээний салбарын ажлын байр руу 
илүүтэй шилжсэн бүс нутгийн бусад ихэнх улс орнуудад ядууралд нэрвэгдэх эрсдэлтэй эмзэг бүлэгт дундаж 
давхаргад хамрагддагаас илүү олон хүн хамрагдаж байна (Зураг O13). 

Зураг O13. Сүүлийн 10 жилийн хугацаанд ЗАНД-н бүс нутгийн улс, орнуудын дундаж давхаргын хувь хэмжээ өссөн нь 
юун түрүүнд Хятадад гарсан ахиц дэвшилтэй холбоотой байв. Бүс нутгийн бусад орнуудад дундаж давхаргад 
хамрагддагаас илүү олон хүн эмзэг бүлэгт хамрагдаж байна.

Эх сурвалж: Крах, Монталва, Тивари (2025)
Жич: 1/Өдөрт 4.20 ам. доллараас доош орлого буюу хэрэглээтэй хүмүүсийг "Ядуу БДО" гэж ангилдаг бол өдөрт 4.20 ам. доллар ба 
түүнээс дээш, гэхдээ өдөрт 8.30 ам. доллароос доош орлого буюу хэрэглээтэй бол "Ядуу ДДО" гэж ангилдаг. Одоогоор "Ядуу ДДО"-д 
тооцогддоггүй боловч "Ядуу ДДО"-д шилжих эрсдэл 10-аас дээш хувьтай, нэг хүнд ногдох орлого/хэрэглээ нь өдөрт 8.30-15 ам. 
долларын хооронд тохиолдолд "эмзэг" ангилалд хамааруулдаг. 15-56 ам. долларын өдрийн орлого/хэрэглээтэй хүмүүсийг "дундаж 
давхарга", 56 ам. доллар ба түүнээс дээш орлоготой хүмүүсийг "өндөр орлоготой" гэж ангилдаг. 2/ Тооцооллыг улс орон нэг бүрийн 
өрхийн амьжиргааны түвшний судалгаанд үндэслэн хийлээ. Тодорхой жилүүдэд өгөгдөл байхгүй тохиолдолд утгыг завсрын утга 
болгосон эсвэл төсөөлсөн. 

 Ì ЗАНД-н бүс нутаг дахь ажлын байртай холбоотой асуудлуудын талаар ойлгохуй 

Эдийн засгийн боломж болон хүмүүний ​​чадавхи нь харилцан нэгнээсээ хамааралтай бөгөөд ажлын байр 
нь тэдгээрийн динамик харилцан үйлчлэлийн үр дүн юм (Зураг О14). Өнөөгийн боломжууд нь тухайн 
улс, орны харьцангуй давуу тал (үүнээс үүдээд худалдааны хэв маяг) болон шинэ технологи нэвтрүүлэх 
чадавхийг бүрдүүлдэг ур чадварын нөөцөөс хамаарна. Ирээдүйд бий болох боломжууд нь тухайн улс, 
орны ур чадварын нөөц хэрхэн хувьсаж хөгжихийг тодорхойлдог ур чадварт эдүгээ оруулж буй хөрөнгө 
оруулалтаас хамаарна. Өнөөгийн болон ирээдүйн боломжуудад дэлхийн худалдаа, технологийн хөгжил, 
түүнчлэн тухайн улс, орны худалдаа, аж үйлдвэрийн болон бусад бодлого нөлөөлдөг. Чадавхи талаас нь авч 
үзвэл, ур чадвар эзэмших боломж нь боловсрол, сургалтын үйлчилгээний хүртээмж, чанараас хамаарна. 
Эдгээр эрэлт, нийлүүлэлтийн хүчин зүйлс нь ур чадварын хөрөнгө оруулалт нь одоогийн болон ирээдүйд 
бий болох боломжууд болон ур чадварыг бий болгодог байгууллагуудын чадавхиар тодорхойлогддог цогц 
буюу нарийн төвөгтэй динамикийг бий болгодог. 

Зураг О14. Чадавхи (чадварын нийлүүлэлт) болон боломж (ур чадварын эрэлт) хоорондын  
   динамик харилцан үйлчлэл. 

  

Эх сурвалж. Дэлхийн банкны ажилтнуудын хийсэн дүрслэл.

Хөгжил гэдэг нь үндсэндээ тухайн улс орны хүмүүний ​​чадавхийг дээшлүүлэх, эдийн засгийн үйл 
ажиллагааныхаа боловсронгуй байдлыг нэмэгдүүлэхийг хэлдэг. Үүнийг ЗАНД-н бүс нутгийн  гурван 
орон болох Камбож, Вьетнам, Малайзыг хооронд нь харьцуулсанаар дүрслэн харж болно.  Улс, орон бүр 
оюуны чадавхи, худалдааны интеграцчлал, технологийн боловсронгуй байдлын ялгаа зэргээс бүрдсэн 
чадавхи, боломжуудын өвөрмөц дүр төрхтэй байдаг.  Камбож улс гэхэд, жишээ нь, сулхан суурь боловсрол 
эзэмшсэн ажиллах хүчнийхээ ур чадвар бага шаардагддаг ажлын үр дүнд үйлдвэрлэгдсэн хувцас голдуу 
экспортолдог. Вьетнам улс дээд боловсрол эзэмшсэн ажиллах хүчин хязгаарлагдмал хэдий ч суурь ур 
чадвар сайтай ажиллах хүчний дэмжлэгтэйгээр илүү боловсронгуй электрон болон автомашин зэрэг 
бүтээгдэхүүнийг угсарч экспортолдог. Малайз улс техникийн хувьд илүү нарийн төвөгтэй ажлыг гүйцэтгэх 
чадвартай, дээд боловсролтой ажиллах хүчинд тулгуурлан хоорондоо холбогдсон олон бүрэлдэхүүн хэсэг 
бүхий жижигрүүлсэн электрон хэлхээ буюу микрочип зэргийг туршиж, угсарч, савладаг.

Улс орон бүр гайхалтай ахиц дэвшил гаргаж ирсэн ч ажиллах хүчнийхээ чадавхийг дээшлүүлж, эдийн 
засгийн үйл ажиллагаагаа улам боловсронгуй болгохыг эрмэлзсээр байна. Гэсэн хэдий ч, чадавхид оршин 
буй сул тал, боломжийн хязгаарлагдмал байдал, эдгээрийн хоорондын уялдаа холбоо хангалтгүй гэсэн 3 
төрлийн хүндрэл, бэрхшээлтэй тулгарч байна.    

Чадавхи

ЗАНД-н бүс нутгийн хүмүүн ​​капиталын сайжруулалт нь өнгөцхөн харахад ач холбогдолтой. ЗАНД-н бүс 
нутгийн хэд хэдэн улс, орон нэгд, бүх нийтэд суурь боловсрол эзэмшүүлж, дараа нь дунд боловсролыг 
түгээмэл болгож, эцэст нь дээд боловсролын хүртээмжийг нэмэгдүүлэх замаар өнөөгийн өндөр орлоготой 
улс, орнуудын боловсролын ахиц дэвшлийг даган дуурайсан (Зураг O15). Уг хэв маяг буюу загварыг БНСУ, 
Сингапур зэрэг бүс нутгийн өндөр орлоготой орнууд, дараа нь Тайланд, Малайз, Вьетнам зэрэг улсууд 
дагасан. Гэтэл, Камбож, Лаос, Номхон далайн арлын буурай хөгжилтэй орнууд бүх нийтэд суурь боловсрол 
эзэмшүүлэх чиглэлээр хүртэл хоцрогдмол хэвээр байна. 

Зураг О15. ЗАНД-н бүс нутгийн хүн амын боловсролын түвшин, 1950-2015 

Эх сурвалж: Барро болон Ли (2013) нарын өгөгдлийн багцад үндэслэгдсэн (2021 онд цахимаар шинэчилсэн).
Жич: Зурагт нь ЗАНД-н бүс нутгийн 1 сая гаруй хүн амтай 8 орны энгийн дундажийг харуулсан. 25 ба 64 насны хүн амын эзлэх хувь.  

Гэхдээ, сургуульд хамрагдалт нэмэгдсэн гэдэг нь ямагт илүү сайн ур чадвар эзэмшсэн гэсэн үг биш юм. 
ЗАНД-н бүс нутгийн улс орнууд дахь боловсролын түвшний номинал сайжралт төөрөгдөл байж болох талтай. 
ЗАНД-н бүс нутгийн орнуудын боловсролын чанар ихээхэн зөрүүтэй байгаагаас олон хүүхэд, залуучууд 
бичиг үсэг тайлагдах, тоо бодох чадвар, нийгэм-сэтгэл хөдлөл зэрэг суурь боловсрол эзэмших боломжоо 
алдаж байна. Тус бүс нутгийн дунд орлоготой 22 орны 14-т нь 10 настай хүүхдүүдийн талаас илүү хувь 
нь насандаа тохирсон уншлагын материалыг уншиж, ойлгох чадваргүй байгаа ба суралцахуйн ядууралд 
өртсөн байна. ЗАНД-н бүс нутгийн ихэнх орнууд сүүлийн 20 жилийн хугацаанд дээд боловсролын салбараа 
өргөжүүлсэн хэдий ч ажиллагсдад дэвшилтэт үйлдвэрлэл, үйлчилгээнд шаардагдах техникийн, дижитал 
болон ажлын онцлогт тохирсон бусад ур чадвар дутмаг байна. Ажиллах хүчний дунд коллежийн боловсрол 
эзэмшсэн хүмүүсийн эзлэх хувь гуравны нэгээс доогуур хэвээр байгаа бөгөөд ЗАНД-н бүс нутгийн олон 
оронд коллежийн боловсролын чанар тааруу буюу хоцрогдолтой байна. Хятад, Малайз улсыг эс тооцвол, 
ШУТИМ (STEM)-ийн чиглэлээр төгсөгчдийн эзлэх хувь илүү өндөр хөгжилтэй орнуудтай харьцуулахад 
доогуур байна.

Боломж

Өнөөдөр ажиллагчдын эдийн засгийн боломж нь юуг, хэрхэн  үйлдвэрлэж байгааагаас үүдэлтэй. 
Үйлдвэрлэсэн зүйл нь эдийн засгийн бүтэц, худалдааны хэв маягаас хамаарна. Бүтээгдэхүүнийг хэрхэн 
үйлдвэрлэж, үйлчилгээг хэрхэн хүргэх нь ашиглаж буй технологиос хамаардаг. Худалдаа, технологийн 
өөрчлөлт нь хөгжил дэвшил, өндөр бүтээмжтэй ажлын байрны хүчирхэг хөдөлгөгч хүч юм. Гэхдээ л 
хязгаарлалттай тулгардаг. 

Худалдаа

ЗАНД-н бүс нутагт худалдаа нь хөдөлмөр эрхлэлтийг бүтээмж багатай хөдөө аж ахуйгаас бүтээмж 
өндөртэй үйлдвэрлэл рүү шилжүүлэхэд тусалсан. Жишээлбэл, 2001 онд Вьетнамаас АНУ-руу экспортолдог 
бүтээгдэхүүнд АНУ-ын ногдуулдаг гаалийн татварыг дунджаар 32% -иас 3% болгож бууруулсан нь Вьетнамын 

боловсруулах үйлдвэрлэлийн экспорт өсөхөд нөлөөлсөн. АНУ гаалийн тарифыг бууруулснаас хойшхи эхний 
6 жилд үйлдвэрлэлийн салбарын нийт хөдөлмөр эрхлэлт бууралтад илүүтэй өртсөн салбаруудад 50 хувиар, 
16 жилийн дараа гэхэд хоёр дахин хурдацтай нэмэгдсэн (Зураг O16). Худалдааны нөлөөлөл нь хөдөлмөр 
эрхлэлт болон цалин, хөлсний өсөлт, ялангуяа боловсруулах үйлдвэрлэлийн салбарт ерөнхийдөө хэрхэн 
дэмжлэг үзүүлснийг Зүүн өмнөд Азийн бусад орнуудын баримт, нотолгооноос харж болно. 

Зураг O16. АНУ-ын зах зээлд нэвтрэх боломж сайжирсан нь Вьетнамын нөлөөлөлд өртсөн салбаруудын экспорт болон  
   ажлын байрыг нэмэгдүүлсэн. 

Эх сурвалж: МакКэйг, Павник, Вонг (2025).

Худалдааны баттай үр өгөөж тэр бүр эерэг нөлөөлөл үзүүлээгүй буюу 3 чиглэлээр нөлөөлөл багатай байв. 
Нэгд, бүтцийн өөрчлөлт бүх улс оронд бүтээмжийг нэмэгдүүлээгүй. Жишээлбэл, Индонезид үйлдвэрлэлийн 
салбарын хөдөлмөр эрхлэлтийн эзлэх хувь сүүлийн 30 жилд бараг өөрчлөгдөөгүй хэвээр байна. Хоёрт, 
худалдаанаас олох ашиг орлого улс орнуудад жигд хуваарилагдаагүй. Хэдийгээр худалдааны интеграцчилал 
гол салбаруудын бүтээмж, хөдөлмөр эрхлэлтийг нэмэгдүүлсэн боловч хөдөө, орон нутаг болон хөгжлөөр 
хоцрогдсон бүс нутгууд эдгээр ашиг, орлогоос хүртээгүй. Үр өгөөжийн тэгш бус хуваарилалт нь дэлхийн 
өртгийн сүлжээ (ДӨС-GVC)-нд холбогдсон компаниуд, дотоодын эсвэл албан бус аж ахуйн нэгжүүд 
болон өртгийн сүлжээний өндөр үнэ цэнэтэй аль нэг сегментэд хязгаарлагдмал оролцоотой ЖДҮ-ийн 
ажиллагчдын цалингийн эрс тэс хэлбэрээр илэрдэг. Гуравт, ЗАНД-н бүс нутаг дахь хөдөлмөр эрхлэлтийн 
ДӨС-нд өртөлт нэмэгдэж байгаа нь гадны нөлөөнд өртөмтгий байдлыг бий болгодог. Сүүлийн жилүүдэд 
нийлүүлэлтийн сүлжээ тасалдсан, эрэлтийн хэлбэлзэл эсвэл томоохон зах зээлд импортын саад тотгор 
нэмэгдэж байгаа нь ажлын байр, тэр дундаа ур чадвар бага шаардагддаг, албан бус салбарт ажиллагчдад 
нөлөөлж байна. 

Худалдааны санал болгодог боломжууд нь зөвхөн гадаад дахь хязгаарлалтаар төдийгүй, мөн ЗАНД-н 
бүс нутгийн бусад орнуудын хязгаарлалтаар хязгаарлагддаг. ЗАНД-н орнуудад үйлдвэрлэлийн тариф 
харьцангуй доогуур боловч үйлдвэрлэлийн тарифын бус арга хэмжээ, үйлчилгээний худалдааны 
хязгаарлалт өрсөлдөөнийг хязгаарладаг (Зураг O17). ЗАНД-н бүс нутгийн ихэнх улс, орнуудын үйлчилгээний 
худалдааны хязгаарлалт хөгжлийн ижил түвшинд яваа орнуудтай харьцуулахад өндөр байна.  

Зураг O17. ЗАНД-н бүс нутгийн ихэнх орнуудын бараанд тавидаг хязгаарлалт харьцуулж болохуйц хөгжлийн төвшинд  
   байгаа бусад улс, орнуудынхаас илүү бөгөөд үйлчилгээний худалдааны хязгаарлалт бүр ч илүү. 

Эх сурвалж: А дэлгэц: НҮБ-ын Худалдаа, хөгжлийн бага хурал (UNCTAD) (2023), B дэлгэц: Дэлхийн банк (2024) 
Жич: А дэлгэцэд бүтээгдэхүүн тус бүрт тухайн улсын хэрэглэдэг хилийн ТБАХ-ний тоо болон "TRAINS  NTM (Худалдааны дүн 
шинжилгээний мэдээлллийн систем дэх Тарифын бус арга хэмжээ)"-ийн 2021 оны өгөгдөлд үндэслэн тухайн бүтээгдэхүүнд хэрэглэсэн 
арга хэмжээний дундаж тоо хоёрын хоорондын дундаж зөрүүг харуулсан. Дундажийг бүтээгдэхүүн тус бүрийн дэлхийн худалдаанд 
чухал ач холбогдлоор нь жинлэх замаар тооцсон.

Технологи

Аливаа зүйлийг хэрхэн хийсэн нь ажиллах хүчний эрэлт, улмаар эдийн засгийн боломжид нөлөөлдөг. 
Технологийн дэвшил нь бүтээмжийн өсөлтөд, түүний дотор ЗАНД-н бүс нутгийн эдийн засагт оруулсан 
хувь нэмрийг илтгэсэн баттай нотолгоо бий. Жишээлбэл, үйлдвэрлэлийн робот нэвтрүүлэх нь нийт хүчин 
зүйлийн бүтээмж болон нэг ажиллагчид ногдох нэмүү өртгийг нэмэгдүүлдэг. Хэрэгжүүлсэн технологи нь 
ажлын байрны цэвэр алдагдал эсвэл ашигтай байхад хүргэсэн эсэх нь ажлын байрны сэлгэн байршуулалт 
болон бүтээмжийн нөлөөний тэнцвэрт байдлаас хамаарна. Бүтээмжийн нөлөө нь автоматжуулалтаас 
үүдэлтэй үйлдвэрлэлийн зардал, үнийн бууралтаас үүдэлтэй бөгөөд энэ нь бүтээгдэхүүний эрэлт, илүү их 
эцсийн бүтээгдэхүүн үйлдвэрлэх, улмаар илүү олон ажлын байр бий болоход хөтөлдөг.

Робот болон ХОУ нь ЗАНД-н бүс нутаг дахь олон ажлын байранд нөлөөлж болно. Гэхдээ өндөр хөгжилтэй 
орнуудад нөлөөлсөнөөс өөрөөр. ЗАНД-н улс, орнуудад хөдөө аж ахуй, ердийн гар ажиллагаа шаарддаг 
ажил, мэргэжлээр илүү олон хүн, харин танин мэдэхүйн чиглэлээр цөөн хүн ажилладаг (Зураг O18). Энэхүү 
ажил, мэргэжлийн бүтэц нь Хятад, Малайз, Тайланд, Вьетнам зэрэг улс орнууд амжилттай үйлдвэржсэн, 
бүс нутгийн үйлчилгээний нөхцөл харьцангуй сул болохыг харуулж байна. Шинэ технологи нэвтрүүлэх нь 
тэдгээрийн үнэ болон өртөж болзошгүй ажиллагчдын цалин, хөлснөөс хамаарна. 

Зураг О18. ЗАНД-н бүс нутаг дахь ажлын байрууд ХОУ-аас илүү робот болон бусад автоматжуулалтын технологид  
    илүү өртөж байна.

Эх сурвалж: Ариас нар. аль. (2025).  
Жич: Хэвтээ тэнхлэг нь Акемоглу болон Аутор (2011) нарын бүтээлийн дагуу тооцоолсон урвуу Байнга давтагддаг ажлын эрчимийн 
индекс (БДАЭ-RTI)-ийг харуулсан. Босоо тэнхлэгт урвуу, тогтмол давтагддаг бус биеийн хүчний ажлын ногдох хувийг харууллаа. 
Бөмбөлөгний хэмжээ нь ЗАНД-н бүс нутгийн 6 орнууд дахь салбар бүрийн хөдөлмөр эрхлэлтийн хувийг илэрхийлнэ.

Ариас нар (2025)-ын бүтээлд Зүүн өмнөд азийн 5 орныг (Индонези, Малайз, Филиппин, Тайланд, Вьетнам) 
хамруулж хийсэн судалгаагаар өндөр хөгжилтэй орнуудаас ялгаатай нь, робот нэвтрүүлсэнээр хөдөлмөр 
эрхлэлт, хөдөлмөрийн орлого нэмэгдсэн болохыг тогтоосон. Жишээлбэл, Вьетнамд 1000 ажилчин тутамд 
ногдох нэмэлт робот нь тухайн дүүргийн нийт хөдөлмөр эрхлэлтийг ойролцоогоор 6-9 хувь, хөдөлмөрийн 
дундаж цалин, хөлсийг 2-4 хувиар тус тус нэмэгдүүлжээ. Эдгээр улсын компаниуд нь дэлхийн зах зээл дээрх 
эрэлтийн үнийн өндөр мэдрэмжтэй тулгардаг тул робот нэвтрүүлсэний эерэг нөлөөллийн гол шалтгаан нь 
тэдгээрийн боловсруулах үйлдвэрлэлийн харьцангуй давуу тал, харьцангуй жижиг хэмжээ байж болох юм. 
Энд дурдагдсан өндөр мэдрэмж гэдэг нь бүтээмжээр өдөөгдсөн зардал, үнийн бууралт нь роботын хөдөлмөр 
хэмнэх нөлөөг дүйцүүлэн нөхдөг үйлдвэрлэлийн цар хэмжээний экспортод тулгуурласан томоохон өсөлт 
болж хувирдаг гэсэн үг юм. Хятад, Вьетнам улсуудад роботыг хамгийн хурдацтай нэвтрүүлсэн бөгөөд мөн 
экспорт болон үйлдвэрлэлийн салбар дахь ажлын байрны эзлэх хувь илүү хурдацтай өссөн байна.

Гэсэн хэдий ч автоматжуулалтын үр өгөөж бүх ажиллагчдад жигд хуваарилагдаагүй. АСЕАН-5-ын хүрээнд 
роботыг илүүтэй нэвтрүүлсэн газруудад дээд боловсролтой хүмүүсийн хөдөлмөр эрхлэлт, орлого нэмэгдсэн 
боловч боловсрол багатай ажиллагчдын дундаж цалин буурсан (Зураг O19). 2018-2022 оны хооронд аж 
үйлдвэрийн робот нэвтрүүлсэнээр албан салбарын ур чадвартай ажилчдад 2 сая орчим ажлын байр бий 
болгосон хэдий ч судалгаанд хамрагдсан АСЕАН-ы 5 оронд бага ур чадвартай 1.4 сая ажилчдыг байнга 
давтагддаг болон гар ажиллагаа шаардагддаг биеийн хүчний ажилд шилжүүлэн байршуулжээ.  



25

АЖЛЫН БАЙР

Зураг О19. АСЕАН-5-ын хүрээнд роботыг илүүтэй нэвтрүүлсэн газруудад дээд боловсролтой хүмүүсийн хөдөлмөр  
    эрхлэлт, орлого нэмэгдсэн боловч боловсрол багатай ажиллагчдын дундаж цалин буурсан.

Эх сурвалж: Ариас нар. (2025). Зурагт АСЕАН-5-ын орнуудад дотоодын хөдөлмөрийн зах зээлийн үр дүнд роботын үзүүлсэн нөлөөллийг 
Хоёр шатат хамгийн бага квадратын арга (2SLS)-ыг ашиглан тооцсон тооцооллыг харуулсан. Роботод өртөлт нь засаг захиргааны 
нэгж тус бүрийн салбаруудын ажлын байрны суурь бүтэц болон улс орон бүрийн жил тутам робот нэвтрүүлэх хоорондын харилцан 
үйлчлэлээр хэмжигддэг бөгөөд дэлхийн хэмжээнд улс орон бүрийн жил тутмын робот нэвтрүүлэлтийг Акемоглу болон Рестрепо нар 
(2020)-ын бүтээлд тусгасан аргачлалыг ашиглан тооцдог. Дэлгэрэнгүй мэдээллийг Ариас нар (2025)-ын бүтээлээс авч танилцана уу. 
 

ХОУ нэвтрүүлэх эдийн засгийн чадамж, бодит хувь хэмжээ, түүнчлэн ажлын байранд үзүүлэх нөлөөг 
үнэлэхэд эрт байна. Зүүн өмнөд азийн орнуудын ажлын байрны ердөө 13 орчим хувь нь байнга давтагддаг 
бус танин мэдэхүйн чиглэлийн ажилтай холбоотой байдаг бол өндөр хөгжилтэй орнуудад энэ нь 38 хувийг 
эзэлж байна. Ийм ч учраас эдгээр улс, орнууд ХОУ-наас үүдэн ажлын байрны шилжүүлэн байршуулалт 
хийх эрсдэл багатай хэдий ч шинээр гарч ирж буй энэхүү технологиос харьцангуй бага үр өгөөж хүртэнэ. 
Шинэ технологийн үр өгөөжийг хүртэхийн тулд ЗАНД-н бүс нутгийн орнууд шинэ технологийг нэвтрүүлэхэд 
тулгарч буй саад бэрхшээлийг арилгах шаардлагатай. ЗАНД-н бүс нутагт үйл ажиллагаа явуулдаг фронтиер 
буюу ХОУ-ны онцлогтой компаниудын харьцангуй үлбэгэр байдал нь компаниудад олон улсын түвшинд 
өрсөлдөхөд түлхэц үзүүлэх гэх мэт хангалттай хөшүүрэг байдаггүй, мөн өндөр ур чадвар, дэд бүтцийн 
хүртээмж зэрэг шаардлагатай чадавхи дутмаг байгаатай холбоотой байж болох юм.

Зохицуулалт буюу харилцан шүтэлцээ  

Зураг O20-д хөгжлийн янз бүрийн чадамжтай улс орнуудын чадавхи болон боломж хоорондын хамаарлыг 
харууллаа. Их, дээд сургуульд элсэлтийн түвшингээр нэмэгдүүлсэн хүмүүн ​​капиталын индексийг чадавхи 
буюу ур чадварын үзүүлэлт болгон ашигладаг бол экспортын чиглэлээр сурч, ажилладаг чадварлаг 
ажиллах хүчний тоо хэмжээ нь боломж эсвэл ур чадварын эрэлтийн хэмжүүр болдог. Улс орнуудыг дараах 
байдлаар тойргыг дөрөв хуваан байрлуулж болох юм. Нэгд, боломж бага, чадавхи доогуур. Энэ нь буурай 
хөгжилтэйг, хоёрт, ур чадвараа дутуу ашиглахад хүргэдэг тохирох боломж байхгүй өндөр чадавхитайг, 
гуравт, ур чадварын хомсдолд илэрдэг хангалттай чадавхигүй өндөр боломжтойг, дөрөвт, хөгжлийн үр 
ашигтай мөчлөгийн үр дүнд бий болсон өндөр боломж, өндөр чадавхитайг илэрхийлнэ.      

Зураг О20. Хөгжлийн янз бүрийн чадамжийн хүрээн дахь чадавхи болон боломжийн харилцан үйлчлэл 

Худалдааны занга ба инновацийн үлбэгэр байдал 

Худалдаа, технологийн өөрчлөлт нь хөгжил дэвшлийн, өндөр бүтээмжтэй ажлын байрны хүчирхэг хөдөлгөгч 
хүч болж буйг, ялангуяа ЗАНД-н бүс нутгийн өндөр орлоготой болон хөгжиж буй орнуудын туршлагаас харж 
болохоор байна. Гэхдээ, улс орон хөгжих явцад худалдааны занга, инновацийн үлбэгэр байдал гэсэн хоёр 
төрлийн хүндрэлтэй асуудал үүсч болно. 

Бага болон дунд ур чадвартай ажилчид олонтой харьцангуй сайн хөгжсөн улсыг жишээ болгон авч 
үзье. Хэрэв худалдаа нь өндөр ур чадвартай ажиллагчдаас илүүтэй дээр дурьдсан ангилалд хамаарах 
ажиллагчдад илүү их боломж олгодог бол энэ нь цалингийн өндөр ур чадварын нэмэгдлийг бууруулж, 
ажиллагчдын илүү өндөр ур чадвар эзэмшихэд түлхэц үзүүлэх хөшүүргийн үйлчлэлийг бууруулж болох 
юм. Жишэлбэл, дэлхийн 100 гаруй улс, орон, 50 ​​жилийн өгөгдөлд судалгаа хийж үзвэл, бага ур чадвартай 
ажиллах хүчинд тулгуурласан экспортын өсөлт нь боловсролын дундаж түвшинг бууруулж, харин өндөр ур 
чадвар шаарддаг экспортын өсөлт нь боловсрол эзэмших сонирхлыг нэмэгдүүлдэг ажээ (Бланчард болон 
Олней 2017). Үр дүн нь Камбож, Лаос-д тохиолдож байж магадгүй шиг, Вьетнам дахь ур чадварын өндөр 
түвшинд тохиолдсон шиг улс орнуудыг хөгжлийн тодорхой үе шатанд түгждэг худалдааны занга байж 
болох юм.

Инновацийн үлбэгэр байдал нь технологийн хөгжлийн талаарх мэдлэггүй, тодорхойгүй байдал, эсвэл 
зээлийн хязгаарлалтаас үүдэн хувь хүн эдгээрийг урьдчилан харж, бэлтгэхэд саад болдогоос үүсч болно. 
Хүмүүс шаардлагатай ур чадварт хөрөнгө оруулалт хийдэггүй тул компаниуд шинэ технологийг нэвтрүүлэх 
боломжгүй болдог. Хэдийгээр ЗАНД-н бүс нутагт технологийн дэвшил гарч байгаа ч Хятадыг эс тооцвол, 
бусад ихэнх орнууд инновацийн хэд хэдэн гол үзүүлэлтээр доогуур гүйцэтгэлтэй байна. Сүүлийн үеийн 
баримт нотолгоо нь тус бүс нутгийн хамгийн орчин үеийн дэвшилтэт компаниуд дэлхийн хамгийн дэвшилтэт 
компаниудаас хол хоцорч байгааг харуулж байна.

Эдгээр "тахиа анхдагч уу? өндөг анхдагч уу"-тай адил хүндрэлтэй асуудлыг шийдэж, ур чадварын илүүдэл, 
хомсдол үүсгэхгүйгээр эдгээр занганаас гарахад нарийн зохицуулалт шаардагдана. Ядруу зохицуулагдсан 
бодлого асуудлыг улам хүндрүүлнэ. Худалдааны талбарт харьцангуй давуу талыг өөрчлөхөд хүн амын 
нэлээд хэсэг нь ур чадвар эзэмшсэн байх шаардлагатай, гэхдээ үүнд цаг хугацаа шаардагдана. Ур чадварыг 
шинэ боломж гарч ирэхээс өмнө хөгжүүлсэн байх ёстой тул ур чадварыг түр хугацаанд дутуу ашиглах нь 
гарцаагүй. Индонези, Вьетнам дахь сүүлийн жилүүдэд буурсан, коллеж төгссөний цалингийн урамшуулалд 
орсон өөрчлөлт (Зураг O21) нь зарим чиглэлээрх ур чадвар эрэлт хэрэгцээнээс илүү хурдацтай нэмэгдэж 
буйг харуулж байж магадгүй юм. Технологийн талбарт, ур чадварын эрэлтийн өөрчлөлт огцом гарч болох 
бөгөөд хэрэв урьдчилан тооцоолж чадаагүй тохиолдолд түр зуурын хомсдол үүсэхээс зайлсхийх боломжгүй 
байх болно.

Зураг О21. ЗАНД-н бүс нутгийн сонгож авсан орнуудын коллеж төгссөний цалингийн урамшуулалд оруулсан өөрчлөлт:  
   Боломж зарим улс, орны чадавхитай нийцэхгүй байна. 

Юутай ч ур чадварын нийлүүлэлтийн гадаад хүчин зүйлээс үүдэлтэй тэлэлт нь нэмүү өртөг ихээр шингэсэн 
үйлдвэрлэл, үйлчилгээнд шилжих боломж олгож, ур чадварын эрэлт, өгөөжийг нэмэгдүүлэх замаар 
худалдааны занга болон инновацийн үлбэгэр байдлын эрсдэлийг бууруулж чадна гэсэн нотолгоо бий. Энэ 
нь БНСУ, Сингапур зэрэг ЗАНД-н бүс нутгийн өндөр орлоготой орнуудын амжилттай эдийн засгийн хувьсал 
өөрчлөлтийг бататгаж өгсөн. Сүүлийн үеийн судалгаанаас харвал, Хятадад 2000-аад оны эхэн үеэс эхлэн 
дээд боловсрол эзэмших хандлага эрс нэмэгдсэн нь боловсруулах үйлдвэрлэлийн салбарт үйл ажиллагаа 
явуулдаг компаниудын бүтээмж, экспорт, инновацийг идэвхжүүлсэн (Зураг О22).     

Зураг О22. Хятадад дээд боловсрол эзэмших хандлага нэмэгдсэн нь компанийн бүтээмж, инновацийг идэвхжүүлсэн

1998-2002, 2003-2007 онуудад дээд боловсролтой ажиллагчдын эзлэх хувь нэмэгдсэний нөлөөлөл 

Жич: Чэ болон Жан нар (2017)-ын бүтээлд үндэслэгдсэн.

 Ì Бодлого 

Өргөн цар хүрээтэй бодлого нь ажлын байранд нөлөөлдөг ч энэхүү тайлан нь боломж, чадавхи, 
зохицуулалтад нөлөөлж буй шинэчлэлд анхаарлаа төвөлрүүлсэн болно. Шинэчлэл нь давшингуй, 
бүтээмжтэй компаниудад цэцэглэн хөгжих, шинэ ажлын байр бий болгох боломж олгох, зах зээлд нэвтрэх 
болон өрсөлдөөнд учруулж буй саад тотгорыг арилгахад юуны түрүүнд анхаарах ёстой. Хоёрт, шинэчлэл нь 
хүмүүн капитал, дэд бүтцийг бий болгох замаар нийтийн сайн сайхны төлөө дэмжлэг үзүүлэх ёстой. Гуравт, 
зарим тохиолдолд бодлого нь хувь хүмүүс болон компаниудад ирээдүйн хөгжлийг урьдчилан таамаглаж, 
үйл ажиллагаагаа зохицуулахад нь тусалж, ажлын байр, хүмүүсийн ур чадвар хоорондын нийцлийг хангах 
замаар сайн сайхан зүйл хийхийг эрмэлзэх ёстой.  

Боломж

Ажиллагчдын боломжид үндэсний, үйлдвэрлэлийн болон хувь хүний ​​түвшний бодлого нөлөөлдөг. 

	• Дотоод болон гадаад худалдааны бодлого нь ажиллагчдын салбарууд дахь хуваарилалт, улмаар 
тэдгээрийн бүтээмжид нөлөөлдөг бүтцийн өөрчлөлт хийхэд хүргэж болно. Вьетнамд хийгдсэн 
үйлчилгээний шинэчлэл нь уг салбар дахь фронтиер компаниудын бүтээмжийн 5-аас дээш хувь, 
өндөр бүтээмжтэй, шинийг сэдэгч үйлдвэрлэгч компаниудын бүтээмжийн 10 гаруй хувийн өсөлттэй 
холбоотой байв.

	• Салбарын түвшний бодлого нь аж ахуйн нэгжүүдийн зах зээлд нэвтрэх болон зах зээлээс гарах, 
тэдгээрийн хоорондын өрсөлдөөний хэр хэмжээ, түүнчлэн тэдгээрийн сонгосон технологи, улмаар 
хөдөлмөрийн эрэлт хэрэгцээнд нөлөөлж болно. Шинээр байгуулагдсан аж ахуйн нэгжийн зах зээлд 
нэвтрэхэд тулгарч буй саад бэрхшээл нь хамгийн их ажлын байр бий болгодог давшингуй залуу 
компаниудын гарч ирэхэд саад болох замаар ажиллагчдын сонголтыг бууруулж болох юм.

	• Ажиллагчдын хөдөлгөөнд учирдаг саад тотгор нь тэдний боломжийг шууд хязгаарладаг. Хятад, 
Вьетнам улсуудын өрхийн бүртгэлийн систем нь хөдөөгөөс хот руу шилжих хөдөлгөөнийг багасгаж, 
олон тариачдыг бүтээмж багатай хөдөө аж ахуйн ажилд нь хадсан жишээ бий. Индонезид дотоод 
хөдөлгөөнд учирдаг саад тотгорыг бууруулснаар бүтээмж болон хөдөлмөрийн орлогыг 20 орчим 
хувиар өсгөх боломжтой. ЗАНД-н бүс нутгийн зарим орнуудад хэрэгжүүлдэг хөдөлмөрийн зах 
зээлийн харьцангуй хатуу зохицуулалт нь ажилд ороход саад болж, улмаар шинэ ажиллагчдыг үр 
бүтээлтэй дахин хуваарилах боломжийг хязгаарладаг.

	• Эцэст нь, татвар, татаасыг тохиромжгүй нөхцөлд хэрэглэх нь ажлын байрны боломжид сөрөгөөр 
нөлөөлдөг. Элдэв хөнгөлөлт, чөлөөлөлт (жишээлбэл, элэгдэлд) нь автоматжуулалтын технологид 
нэмэлт хөрөнгө оруулалт хийхээс илүүтэй хөдөлмөрт илүү өндөр бодит татварын хувь хэмжээ 
тогтооход  хүргэдэг бөгөөд ингэснээр хэт автоматжуулалтыг дэмжиж, ажлын байрыг оновчтой 
бусаар бууруулахад хүргэж болзошгүй юм.    

Чадавхи

Хүмүүн капитал буюу ажиллах хүчний мэдлэг, ур чадвар, боломж чадлаас олж авсан эдийн засгийн үнэ 
цэнийг нэмэгдүүлэх нь наад зах нь 4 хэмжээстэй. 

	• Юуны өмнө илүү ахисан түвшний ур чадварыг бий болгох боломжтой анхан шатны ур чадварын 
үндэс суурийг бий болгох. Багш бэлтгэхэд хөрөнгө оруулалт хийснээр гаргах зардлаас 10 дахин их 
дискаунтлагдсан насан туршийн орлогоор илэрхийлэгдэх үр өгөөжийг бий болгоно гэж тооцоолсон 
нь бий. 

	• Хоёрт, ирээдүйн ажиллагчдыг шинэ технологийг нөхөх ур чадвар, мөн инноваци хийх чадвартай 
болгох. Дээд боловсролд оруулах хөрөнгө оруулалт нь ажиллагчдын танин мэдэхүйн, техникийн 
болон нийгэм-сэтгэл хөдлөлийн ахисан түвшний ур чадварыг хөгжүүлэхэд чиглэгдэх шаардлагатай.

	• Гуравт, насан туршийн боловсролыг дэмжих, ажиллагчдад хөдөлмөрийн зах зээлийн шилжилтийг 
зохицуулахад нь туслах зорилгоор ур чадварыг дээшлүүлэх, дахин ур чадвар олгоход хөрөнгө 
оруулах. Сургалтын хөтөлбөрүүд нь ХОУ зэрэг шинэ технологитой нийцсэн, шилжүүлэх боломжтой 
ур чадварыг бий болгох үед хамгийн үр дүнтэй.

	• Дөрөвт, менежерүүдийн боломж, чадавхийг дээшлүүлэх.  Удирдлагын чанарт оршин буй ялгаа 
нь улс орнуудын бүтээмжийн ялгааг бий болгоход мэдэгдэхүйц нөлөөлдөг бөгөөд сүүлийн үеийн 
судалгаагаар удирдлагын чанарыг сайжруулах боломжтой.   

Зохицуулалт буюу харилцан шүтэлцээ

Зохицуулалтын бүтэлгүйтэл нь ур чадвар, боломжуудыг цаг хугацааны хувьд давхцуулах буюу 
уялдуулахад саад учруулж болзошгүй. Дараах 5 төрлийн зохицуулалт ажиллагчдад тусална. Үүнд:

	• Нэгд, зохицуулалтын бүтэлгүйтэл нь эерэг гадаад хүчин зүйлтэй эсвэл шинээр бий болсон эрэлт 
хэрэгцээтэй ур чадварт илүүтэй шууд нөлөөлөхийг шаардаж болно. БНСУ, Сингапур улс урт 
хугацааны стратеги төлөвлөлт, ур чадварын салбарын зөвлөл, зорилтот татаас зэргээр дамжуулан 
ур чадварын эрэлт, нийлүүлэлтийг уялдуулахын тулд төр, хувийн хэвшлийн түншлэлийг ашигласан.

	• Хоёрт, ажлын байрны цахим зөвлөл, чөлөөт уран бүтээлчдийн зах зээл зэрэг ажлын байранд зуучлах 
дижитал платформууд нь нийцэл болон хөдөлгөөнийг хялбарчлах боломж олгодогй. Дижитал 
платформууд нь бүтээгдэхүүн (цахим худалдаа) болон үйлчилгээ (логистик, тээвэр, санхүү)-ний 
худалдан авагч, худалдагч хоорондын нийцэл буюу давхацлыг илүү үр ашигтай, бага зардлаар олох 

боломж олгодог. Вьетнам  дахь платформын тархалт нь жижиг аж ахуйн нэгж, хувиараа хөдөлмөр 
эрхлэгчдийн зах зээлд эзлэх хувийг нэмэгдүүлсэн.

	• Гуравт, зохицуулалттай шилжилт хөдөлгөөн нь хүн ам зүйтэй холбоотой хөдөлмөрийн тэнцвэргүй 
байдлыг арилгахад тусалж, эдийн засгийн харилцан үр өгөөжийг бий болгох  боломжтой. Япон, 
БНСУ зэрэг хөгширч буй эдийн засаг буюу орнуудын хувьд Камбож, Индонези, Филиппин зэрэг залуу 
орнуудын олон улсын зах зээлд гарах сонирхолтой ажиллагчдад боломж олгох нь хөгшрөлтийн 
өсөлтийн сөрөг нөлөөг бууруулж, өндөр настны асрамжийн ажиллагчдын чухал хэрэгцээг хангах 
боломж бүрдүүлнэ.

	• Дөрөвт, богино хугацааны, цаг хугацааны хувьд уян хатан гүйцэтгэх боломжтой ажлын тархалт 
улам бүр өсөн нэмэгдэж байгаа тул албан журмын нийгмийн даатгалын тогтолцооноос гадуурх 
ажиллагчдын нийгмийн хамгааллын тогтолцоог хөгжүүлэх нь үр өгөөжөө өгнө. Малайз дахь хувиараа 
хөдөлмөр эрхлэгчид ажилгүйдлийн даатгал, өндөр насны тэтгэвэр гэх мэт нийгмийн даатгалын 
тогтолцоонд тогтмол шимтгэл төлсний хариуд орлогоо бага зэрэг бууруулахыг зөвшөөрөхөд бэлэн 
байна.

	• Эцэст нь дижитал эдийн засагт амжилттай оролцоход шаардлагатай дэд бүтцийн хөгжилд 
зохицуулалт хийх боломж бий. Тохиромжтой зохицуулалтын орчин нь өндөр хурдны сүлжээний дэд 
бүтцийг өргөжүүлэхэд хувийн компаниуд хамтран ажиллахад түлхэц үзүүлнэ. 

